
Opinjoni tal-Kumitat Ekonomiku u So¢jali Ewropew dwar il-Green Paper dwar id-drittijiet tal-awtur
fl-ekonomija tal-gharfien

COM(2008) 466 finali
(2009/C 228/08)

Nhar is-16 ta’ Lulju 2008, il-Kummissjoni ddecidiet, b’konformita mal-Artikolu 262 tat-Trattat li jistabbilixxi
|-Komunita Ewropea, li tikkonsulta lill-Kumitat Ekonomiku u Sog¢jali Ewropew dwar

“il-Green Paper dwar id-drittijiet tal-awtur fl-ekonomija tal-gharfien”

Is-Sezzjoni Spedjalizzata ghas-Suq Uniku, il-Produzzjoni u 1-Konsum, inkarigata sabiex tipprepara I-hidma
tal-Kumitat dwar is-suggett, adottat l-opinjoni taghha nhar il-11 ta’ Marzu 2009. Ir-rapporteur kien is-Sur
RETUREAU.

Matul [-452 sessjoni plenarja tieghu li nzammet fl-24 u 1-25 ta’ Marzu 2009 (seduta tal-24 ta’ Marzu), il-
Kumitat Ekonomiku u So¢jali Ewropew adotta din l-opinjoni b’173 vot favur, 6 voti kontra u 2 astensjo-

nijiet.

1. Introduzzjoni

1.1 L-ghan tal-Green Paper hu li theggeg dibattitu dwar kif I-
gharfien fl-ogsma tar-ricerka, ix-xjenza u l-edukazzjoni jista’
jitferrex fuq l-internet bl-ahjar mod u li ssib risposti ghal certi
problemi marbuta mar-rwol tad-drittijiet tal-awtur fl-ekonomija
tal-gharfien.

1.2 Bi “drittijiet tal-awtur” nithmu d-drittijiet tal-awtur u drit-
tijiet relatati ohra, kuncett li gej mid-definizzjoni klassika ta’
“proprjeta letterarja u artistika” (!). Id-drittijiet tal-awtur huma
mharsa minn numru ta’ organizzazzjonijiet u strumenti inter-
nazzjonali, b'mod partikolari I-Konvenzjoni ta’ Berna, u huma
amministrati mill-WIPO (%) u I-ftehim TRIPS dwar il-proprjeta
intellettwali relatata mal-kummer¢ fil-qafas tal-Organizzazzjoni
Dinjija tal-Kummer¢ (WTO).

1.3 Din il-Green Paper hija maqsuma fzewg partijiet u
tittratta l-kwistjoni tal-eccezzjonijiet ghad-drittijiet eskluzivi
tad-detenturi tad-drittijiet tal-awtur u drittijiet relatati. It-tieni
parti tittratta l-kwistjonijiet marbuta mal-ec¢ezzjonijiet u I-limi-
tazzjonijiet i huma l-aktar rilevanti ghat-tixrid tal-gharfien u
jekk dawn l-eccezzjonijiet ghandhomx jigu adattati ghall-era
digitali.

1.4 I-ftehim TRIPS jipprovdi ghal interpretazzjoni stretta tal-
eccezzjonijiet u l-limitazzjonijiet ghad-drittijiet tal-awtur.

1.5  Fir-revizjoni tas-Suq Uniku taghha (%), il-Kummissjoni
enfasizzat il-htiega tal-promozzjoni tal-moviment liberu tal-
gharfien u l-innovazzjoni. Il-Kumitat jappoggja bis-shih dan 1-
approc¢¢ u jemmen li huwa indispensabbli ghall-implimentazz-
joni ulterjuri tal-Istrategija ta’ Lizbona.

(") Li twessghet sabiex tigbor fiha wkoll oqsma godda u aspetti tal-
kreattivita intellettwali.

(%) WIPO — World Intellectual Property Organisation.

(}) COM(2007) 724 finali tal-20.11.2007 - Suq Uniku ghall-Ewropa
tas-Seklu 21.

1.6 Jezistu disa’ direttivi dwar id-drittijiet tal-awtur u d-drit-
tijiet relatati (). L-awturi ta’ applikazzjonijiet tas-software huma
ttrattati bhall-awturi ta’ xoghlijiet lettararji u artistici, madana-
kollu kemm fil-ligi, kif ukoll fil-prattika, dawn id-drittijiet huma
iktar limitati “mid-drittijiet tradizzjonali tal-awtur”.

2. Kwistjonijiet generali

2.1  Fil-fehma tal-Kummissjoni, l-ghan tad-Direttiva dwar I-
armonizzazzjoni ta’ Certi aspetti tad-drittijiet tal-awtur u d-drit-
tijiet relatati fis-so¢jeta tal-informazzjoni huwa li tizgura l-oghla
livell ta’ harsien ghall-awturi. Hija ghandha tkompli tapplika fl-
era digitali kkaratterizzata mid-digitalizzazzjoni u t-trazmissjoni
immedjata ta’ xoghlijiet lettararji u artistici, pubblikazzjonijiet
teknic¢i u xjentifici u xoghlijiet stabbiliti permezz tas-software.
Madanakollu I-benefi¢jarji ta’ dawn id-drittijiet jibqghu jsostnu li
jaghmlu biss gligh zghir mit-tqeghid tax-xoghlijiet taghhom
ghall-uzu fuq l-internet.

2.2 Fil-prezent, il-lista Komunitarja tal-eccezzjonijiet fuq id-
drittijiet tal-awtur tinkludi eccezzjoni obbligatorja u ghoxrin
eccezzjoni fakultattiva; 1-Istati Membri ghalhekk huma hielsa li
jaghzlu jekk jimplimentawx l-e¢cezzjonijiet li mhumiex obbliga-
torji jew le. Il-Kumitat jemmen li dan ixekkel l-armonizzazzjoni
tal-eccezzjonijiet fakultattivi li jistghu jkunu ggustifikati fekono-
mija tal-gharfien li tuza mezzi teknologici li dejjem qed jizvi-
luppaw fl-era digitali. Madanakollu, minhabba li din il-lista hija
ezawrjenti, ma tippermettix li Stati Membri ohra jzidu eccez-
zjonijiet ohra. Minbarra dan, permezz “tal-kundizzjoni trippla” li
fasslu 'WTO u I-WIPO, ir-restrizzjonijiet huma soggetti ghal
tliet kundizzjonijiet: dawn ma japplikawx hlief fcertu kazijiet
partikolari (perezempju utenti negsin mid-dawl), m'ghandhomx
imorru kontra l-isfruttar normali tax-xoghol u m’ghandhomx
jippregudikaw l-interessi legittimi tad-detentur tad-drittijiet
b’'mod ingust.

() Uhud minnhom jindirizzaw il-kwistjoni tad-drittijiet ad hoc bhal
dawk li jgawdu minnhom l-awturi ta’ bazijiet ta’ data u d-disinjaturi
ta’ cirkwiti elettrondi.

2.3 II-Kumitat igis i dawn id-dispozizzjonijiet jikkontrib-
wixxu ghal forma ta’ armonizzazzjoni, madanakollu, is-sistema
ta’ lista ezawrjenti fakultattiva u li, fejn ikun hemm bzonn,
tippermetti restrizzjonijiet fuq l-ambitu tal-e¢c¢ezzjonijiet, twassal
ghal problemi hafna aktar specifi¢i ta’ implimentazzjoni u ta’
monitoragg fil-kaz tat-tixrid online tax-xoghlijiet (b’'mod parti-
kolari bis-satellita).

2.4 Illista tirrikjedi approcc aktar kategoriku li jirrifletti I-
ghanijiet tas-so¢jeta tal-gharfien u tal-glieda kontra kull forma
ta’ diskriminazzjoni, minhabba li l-ghan tal-armonizzazzjoni
ghadu ma ntlahagx u ghad hemm wisq eccezzjonijiet.

2.5  L-interessi ekonomic¢i principali involuti huma relatati
mad-divertiment, ma’ certu forom ta’ kultura popolari jew
loghob aktar milli mal-gharfien fil-veru sens tal-kelma; madana-
kollu ma jagbilx li jkun hemm tagsim strett tal-kategoriji diffe-
renti ta’ kontenut, ghajr ovvjament ghal kontenut pornografiku
jew li jista’ jkun ta’ hsara ghal pubbliku mhux adult.

2.6 Dawn l-eccezzjonijiet ghandhom japplikaw ghad-dizabi-
litajiet kollha li jillimitaw l-access shih ghall-internet u I-
kontenut multimedjali fuq l-internet, ghat-taghlim ta’ kull livell
inkluz it-taghlim tul il-hajja u l-universitajiet tat-tielet eta, ghal-
libreriji u llibreriji multimedjali pubbli¢i u universitarji, ghan-
nies li jkollhom igattghu zmien twil l-isptar jew il-habsin li
ghaddejjin minn xi programm ta’ riabilitazzjoni u ghar-ricerka-
turi tas-settur pubbliku u privat, permezz ta’ arrangamenti speci-
fici ma’ libreriji u centri ta’ dokumentazzjoni spe¢jalizzati. II-
benefi¢jarji tal-ec¢ezzjonijiet ghandu jkollhom il-possibbilta ta’
rimedju fkaz fejn l-access huwa impossibbli jew difficli hafna,
madanakollu, kwalunkwe estensjoni fuq il-lista tal-e¢cezzjonijiet
trid tkun akkumpanjata minn modi godda ta’ kumpens minimu
ghall-anqas ghad-detenturi originali (') tad-drittijiet kif inhu 1-
kaz tar-remunerazzjoni ghall-kopja privata.

2.7 Dan il-kumpens ghandu jingabar mill-korpi awtorizzati
tal-gbir li huma inkarigati mill-gbir u d-distribuzzjoni tar-remu-
nerazzjoni ghal hlas ibbazat fuq il-kriterji tad-distribuzzjoni li
jistghu jigu mmodifikati skont it-tipi ta’ eccezzjonijiet obbliga-
torji stabbiliti.

2.8 Ghandhom jitnedew konsultazzjoni u negozjati bejn ir-
rapprezentanti tad-diversi partijiet interessati involuti fil-produz-
zjoni u l-uzu tax-xoghlijiet; madanakollu 1-Kumitat huwa tal-
fehma li jekk fl-ewwel stadju l-Kummissjoni tkun tista’ tfassal

(") L-awturi bhala dawk li holqu u fasslu xoghol wahidhom jew bl-
ghajnuna ta’ xi hadd ichor.

linji gwida, ikun tajjeb li mbaghad tistabbilixxi “licenzji stan-
dard” minimi komunitarji, li jkunu jistghu jigu adottati fil-livell
nazzjonali permezz ta’ negozjati bejn il-partijiet ikkoncernati.

2.9  Skont il-Kumitat, ir-rwol intermedjarju tal-libreriji
pubbli¢i u universitarji, tac-centri ta’ dokumentazzjoni u ricerka,
kif ukoll il-kontroll li jsir mill-korpi tal-gbir jizgura li jigu rris-
pettati il-kriterji stabbiliti fil-Ftehim TRIPS, li huma forsi wisq
stretti jew interpretati b'mod wisq restrittiv u li ma jindirizzawx
il-htigijiet tas-socjeta tal-gharfien u z-zieda kbira fl-uzu tal-
internet fl-oqsma kollha l-iktar fdawk tal-edukazzjoni, it-tahrig
u l-iskambju ta’ informazzjoni bejn xjenzati u ricerkaturi.

2.10  Numru ta’ xoghlijiet edukattivi, xjentifici jew teknici
digad jistghu jinstabu fuq l-internet blicenzji “light”, bhall-
GPL (3) jew il-“creative commons” ghal xoghlijiet lettararji u
artistici. Dawn il-licenzji u l-produzzjoni ta’ kontenut siewi
ghas-so¢jeta tal-gharfien () ghandhom jigu mhegga permezz
ta’ sejhiet ghall-offerti jew b'appogg ghall-istituzzjonijiet li
jipproducu  kontenut xjentifiku u tekniku u software billi
japplikaw din it-tip ta’ licenzja (4.

3. Ec¢cezzjonijiet: problemi specifici

3.1  Il-Green Paper taghti importanza partikolari lill-eccezzjo-
nijiet fuq id-dritt tal-awtur li l-aktar jistghu jippromwovu t-tixrid
tal-gharfien, bhall-ec¢ezzjoni ghal-libreriji jew arkivji, l-eccez-
zjoni li tawtorizza t-tixrid ta’ xoghlijiet ghal skopijiet ta’ taghlim
u ricerka, l-ec¢ezzjoni ghall-benefic¢ju ta’ persuni b'dizabilita u
possibbilment ghall-kontenut li joholqu l-utenti.

3.2 Id-digitalizzazzjoni tal-kotba flibreriji u arkivji bil-ghan li
jigu ppresevati d-dokumenti originali u xi drabi uni¢i, u t-
tqeghid taghhom online ghall-utenti qed jizdiedu sew, kif tixhed
l-inizjattiva tal-librerija digitali Komunitarja msejha Europeana.

3.3 Il-livelli ta’ digitalizzazzjoni u ta’ tqeghid ghad-dispoziz-
zjoni tax-xoghlijiet ivarjaw hafna minn Stat Membru ghal ichor,
hekk kif ivarjaw ukoll il-kundizzjonijiet relatati, li fil-fehma tal-
Kumitat xi kultant huma restrittivi wisq. Id-Direttiva ma tistipula
l-ebda eccezzjoni fuq id-dritt tar-riproduzzjoni ghajr fkaz ta’
konsultazzjoni interna ghal ghanijiet specifici ta’ ricerka u ta’
konservazzjoni limitata tax-xoghol ghal skopijiet li mhumiex
kummerdjali. Id-dispozizzjoni tal-kundizzjoni trippla hija stretta
izda tista’ ssir aktar flessibbli specjalment jekk jigi stabbilit
kumpens ghall-benefic¢ju tal-awturi fil-forma ta’ somma globali.

() GPL — Green Public Licence li tirreferi ghas-software b’xejn.

(%) Ara 1-Opinjoni tal-KESE “Il-kooperazzjoni u t-trasferiment tal-ghar-
fien”.

(% Numru sostanzjali ta’ kumpaniji privati kbar jaghtu kontribut finanz-
jarju attiv ghal progetti bhal dawn permezz ta’ licenzji individwali
jew minghajr hlas ghax igisuhom sors ta’ innovazzjoni li jgib mieghu
profitt.

3.4  Ghandu jkun hemm eccezzjoni specjali ghal xoghlijiet
fragli jew rari u l-listi ta’ xoghlijiet li jigu mhegga juzaw it-tfal
tal-iskejjel primarji u sekondarji, l-istudenti u li jintuzaw ghall-
edukazzjoni u t-taghlim tul il-hajja. Dawn jistghu jitqiesu bhala
sorsi ta’ interess partikolari nazzjonali. Ghandu jkun possibbli li
l-format tal-IT jigi limitat ghall-formats li huma koperti minn
standard internazzjonali rikonoxxut mill-ISO u li jkunu kompa-
tibbli mal-maggoranza tal-formats miftuha (open formats) u
proprjetarji (proprietary formats) li jezistu (!).

3.5 In-numru ta’ kopji jrid jigi stabbilit skont in-numru
maghruf ta’ utenti awtorizzati u skont il-htigijiet relatati mal-
konservazzjoni (?).

3.6 Il-kwistjoni tal-accessibbilta online tinvolvi numru ta’
problemi partikolari li jehtiegu aktar garanziji ta’ nondissemi-
nazzjoni min-naha tal-utenti ahharin. Uhud minnhom jistghu
jhallsu ghal-licenzja u ghas-servizz (3).

3.7 Jehtieg li titqies il-possibbilta ta’ emenda ghad-Direttiva li
tippermetti s-self ta’ xoghlijiet online ghal skopijiet ta’ ricerka u
edukazzjoni taht kundizzjonijiet legali u tekniki cari. Il-proce-
dura u l-obbligu li I-kundizzjonijiet tal-licenzja spe¢jali u tas-self
online jinftiehmu tajjeb, ghandhom jedukaw lill-poplu, b'mod
partikolari z-zghazagh dwar kemm huwa importanti li nirris-
pettaw id-drittijiet tal-awtur. I-Kumitat dejjem ippropona li
ghandu jinholoq sens ta’ rispett ghall-proprjeta intellettwali
ghax jaghmel parti fundamentali mill-etika tal-ekonomija tal-

gharfien.

4. Xoghlijiet orfni

41  Ix-xoghlijiet orfni huma sors importanti tal-kreattivita.

4.2 Il-Kumitat iqis li I-Green Paper tqajjem numru ta’ kwist-
jonijiet rilevanti u tipproponi soluzzjonijiet pozittivi u konkreti.
Wara li tkun saret ricerka tajba, jistghu jibdew jigu ppubblikati
listi ta’ xoghlijiet orfni regolarment. Jekk wara perjodu stabbilit
ta’ Zmien id-detentur tad-drittijiet ma jinstabx, ix-xoghol ma
jsirx parti mid-dominju pubbliku izda jkun kopert minn sistema
ta’ protezzjoni xierqa tad-drittijiet tal-awtur, fkaz li fil-futur
jinstab detentur legittimu tad-drittijiet. L-ghazla tas-sistema ta’
licenzji uzata tista’ timxi fuq il-mudell Daniz u Ungeriz, izda 1-
Kumitat jemmen li huwa possibbli u jkun ahjar i titfassal
licenzja standard Ewropea.

4.3 I-Kumitat jidhirlu li m’hemmx bzonn direttiva specifika
dwar ix-xoghlijiet orfni. Il-gestjoni ta’ dawn ix-xoghlijiet ma
tinvolvix ec¢cezzjonijiet godda ghad-drittijiet tal-awtur izda gest-
joni specifika tal-licenzji fil-qafas tas-sistema guridika tad-dritti-
jiet tal-awtur. Il-Kumitat huwa tal-fehma li direttiva gdida jew

(") Kull file ghandu jkollu “water mark” b’link ghal nota li tispejga 1-
definiti.

(®) Perezempju kopja fil-post, kopja fistituzzjoni simili, ibbazata fuq
ftehim ta’ konservazzjoni reciproku u kopja fuq server digitali.

(}) Perezempju sabiex jinholqu files ta” dokumentazzjoni ghar-ricerkaturi
fogsma partikolari u ghal-laboratorji jew negozji ohra.

inkella l-holgien ta’ kapitlu ¢did fid-Direttiva attwali ma jkunux
strument xieraq.

4.4  I-Kummissjoni tkun tista’ tippubblika u taggorna rego-
larment il-lista tal-istituzzjonijiet responsabbli ghall-gestjoni tax-
xoghlijiet orfni. Din il-lista tista’ tkun soggetta ghal revizjoni
wara perjodu ta’ sperimentazzjoni ta’ hames jew ghaxar snin,
sabiex fiha jkunu jistghu jigu inkluzi r-rapport ippublikat u I-
istatistiki.

5. L-eccezzjoni ghall-persuni b’dizabilita

5.1  Il-Kumitat jixtieq approc¢¢ ingas restrittiv mill-approcc
attwali ta’ bosta pajjizi tal-Ewropa fir-rigward id-dizabilita u d-
diffikultajiet i ggib maghha sabiex jigi accessat ix-xoghol.
Minbarra d-diffikultajiet li jesperjenzaw il-persuni b’dizabilita
sabiex jaccessaw ix-xoghlijiet, hafna drabi lanqas ma jkollhom
dhul finanzjarju kbir. Dan ostakolu ekonomiku u soc¢jalment
inaccettabbli li jolqot l-access ghall-informazzjoni, l-edukazzjoni
u l-kultura.

5.2 L-involviment ta’ assocjazzjonijiet ta’ persuni b'dizabilita
ghandu jghin il-process ta’ riformulazzjoni tal-eccezzjonijiet ghal
persuni b'dizabilitajiet differenti. L-asso¢jazzjonijiet jistghu ikunu
involuti wkoll fil-gestjoni ta’ terminali spe¢jali tal-kompjuters, u
fejn hemm bzonn jipprovdu persunal imharreg biex jghin lill-
persuni b'dizabilita. Dawn l-ghajnuniet jistghu jigu ffinanzjati
mid-donazzjonijiet u l-ghajnuna li jaghtithom il-gvern. L-assoc-
jazzjonijiet jistghu, bhal-libreriji u l-muzewijiet akkreditati jew
bil-kooperazzjoni taghhom, jinnegozjaw il-kundizzjonijiet tal-
uzu tax-xoghol mal-agenti tal-awturi li jizguraw garanziji kontra
l-ksur tad-drittijiet tal-awtur. II-KESE jemmen li l-eccezzjoni
ghandha tigi estiza sabiex tinkludi l-bazijiet ta’ data ghax inkella
jista’ jixxekkel l-access ghal xoghlijiet ta’ referenza bhal enciklo-
pediji u dizzjunarji. Id-Direttiva dwar il-bazijiet ta’ data ghandha
tigi riveduta ghal ragunijiet edukattivi u dawk relatati mal-access
ghat-taghrif, kif ukoll fid-dawl tal-accessibbilta ghal persuni
b'dizabilita.

5.3  L-asso¢jazzjonijiet jistghu jaqdu wkoll ir-rwol li jedukaw
lil poplu dwar kemm huwa importanti li nirrispettaw il-licenzji
tal-utent. L-utenti jridu jkunu konvinti li r-rispett lejn id-drittijiet
tal-awtur hija kundizzjoni essenzjali li tippermetti l-attivita
kreattiva. Madankollu, mhux sewwa li l-ispejjez tal-licenzji u
tat-terminali specjali jagghu kollha fuq il-persuni b'dizabilita.
Ghalhekk ghandu jkun hemm eccezzjoni ghad-dizabilitajiet
kollha li joholqu problemi ta’ access ghax-xoghlijiet. Fkazijiet
bhal dawn, l-ispejjez ghandhom jigu koperti mill-istituzzjonijiet
pubblici li huma obbligati li jpoggu x-xoghlijiet ghad-dispoziz-
zjoni tal-persuni b'dizabilita, inkluzi l-bazijiet ta’ data u s-soft-
ware. Brizultat ta’ dan, il-legizlazzjoni ghandha tigi mmodifi-
kata (%).

(% Dan ghandu japplika ghll-bazijiet ta’ data originali kif ukoll ghall-
bazijiet ta’ data “sui generis” (dizzjunarji, enciklopediji).

54  I-libreriji u l-muzewijiet ewlenin tal-Ewropa jistghu
jintalbu jipprezentaw il-kollezzjonijiet taghhom fformat speci-
fiku adattat ghall-bzonnijiet ta’ persuni b'dizabilita partikolari. L-
ispejjez involuti fkazijiet bhal dawn ghandhom jigu koperti
mill-bagit ghall-affarijiet kulturali fil-livell regjonali jew nazzjo-
nali. Politika bhal din tissodisfa l-obbligu li nizguraw ugwaljanza
ghac-cittadini kollha u li niggieldu kull forma ta’ diskriminaz-
zjoni.

5.5  L-eccezzjoni ghal skopijiet ta’ taghlim u ricerka kif stipu-
lata fid-Direttiva hija restrittiva wisq. L-iskop taghha ghandu
jitwessa’ minghajr pregudizzju ghat-test tal-WTO billi jinkorpora
l-informazzjoni dwar is-sors u l-awtur fid-dokument flimkien
ma’ dettalji dwar il-limiti fuq l-uzu u l-projbizzjoni tar-ripro-
duzzjoni illegali.

5.6  Sistema ta’ licenzji obbligatorji tista’ tkopri s-self ta’
xoghlijiet online ghal skopijiet ta’ taghlim u ricerka, abbazi ta’
kuntratt stabbilit bejn il-korpi tas-self.

5.7  L-eccezzjoni ghandha tapplika kemm ghal siltiet minn xi
xoghol maghzul mill-ghalliema kif ukoll ghal xoghlijiet shah.
Dan il-kriterju ghandu jkopri l-iskopijiet edukattivi. Dan ghandu
jsahhah is-sigurta guridika minghajr ma jdghajjef id-drittijiet tar-
riproduzzjoni. Fil-qafas edukattiv trans-Ewropew, armonizzaz-
zjoni msahha tevita sitwazzjonijiet fejn azzjoni li tkun legali
fpajjiz titqies bhala ksur tad-drittijiet tal-awtur fpajjiz ichor.

5.8  It-taghlim mill-boghod (distance learning) jitlob li fid-djar
jintuzaw il-kopji (ghodda tat-tahrig) b’'mod partikolari mill-istu-
denti izda wkoll ¢ittadini Ewropej li jghixu fpajjizi terzi.

6. Kontenut mahluq mill-utent

6.1 Din il-kwistjoni qed issir dejjem aktar attwali, b'mod
partikolari fil-kuntest kollaborattiv tal-Web 2 (!). Id-drittijiet

Brussell, 1-24 ta’ Marzu 2009.

() WEB 2 tfisser interfaces li jippermettu lill-utenti tal-internet li
jahdmu kemm fuq il-kontenut tas-siti kif ukoll li jikkomunikaw
bejniethom. Ghalhekk il-WEB2 hija kemm komunita kif ukoll sit
interattiv.

tal-awtur jew it-tip ta’ licenzjar alternattiv propost mill-awtur
originali jistghu jigu trasformati jew zviluppati minghajr ma
dan jitqies bhala ksur tad-drittijiet tal-awtur.

6.2  Fil-kaz ta’ inizjattivi bhall-enciklopediji partecipattivi, 1-
aktar approc¢ sempli¢i huwa li tintghazel licenzja xierga bhall-
creative commons jew il-licenzja tal-wikipedia fejn l-awtur
“originali” jagixxi ta’ moderatur gabel ma tiddahhal informaz-
zjoni addizzjonali jew isiru xi emendi filwaqt li fl-istess hin
izomm id-diversita tal-ideat.

6.3  Dan l-ezempju konkret jurina kif l-internet mhux dejjem
jikkonforma tajjeb mad-drittijiet tal-awtur.

6.4  Ir-remunerazzjoni tal-awturi li ghandhom xoghol fuq I-
internet hafna drabi ma tigix direttament mill-hlas ta’ licenzji,
izda x'aktarx minn gligh indirett, perezempju r-reklamar iktar
milli l-abbonamenti. Minkejja li l-abbonamenti qed jizdiedu, il-
mudell kummer¢jali tal-internet juza soluzzjonijiet innovattivi
ghad-disseminazzjoni li jinvolvi d-digitalizzazzjoni u d-dissemi-
nazzjoni digitali. Fdan il-kuntest ninsabu fil-fazi tranzizzjonali li
nsibu mezzi godda ta’ hlas (3 anki ghaliex l-ispejjez tal-produz-
zjoni u t-tixrid tax-xoghlijiet digitali ma jistghux jitqabblu mal-
ispejjez ferm aktar gholja involuti fil-qasam tal-media tradizzjo-
nali.

6.5  Ghad irid jinstab bilanc¢ bejn il-metodi godda ta’ tixrid, it-
teknologiji tar-riproduzzjoni, il-htigijiet tas-socjeta tal-gharfien u
d-drittijiet tal-awtur. Dan il-bilan¢ ma jistax jinkiseb billi
jittiehdu ghadd kbir ta’ mizuri ripressivi li huma mmirati
primarjament lejn kategorija ta’ nies ta’ certu zmien, li ssib
ruha kriminalizzata minhabba nuqqasijiet fil-legizlazzjoni jew
minhabba li ghadhom ma nstabux forom godda ta’ remuneraz-
zjoni ghall-awturi. Fid-dawl tal-importanza u r-rapidita tal-
avvanzi teknologici jehtieg li nespandu l-limiti attwali kemm
jista’ jkun malajr.

Il-President

tal-Kumitat Ekonomiku u Sogjali Ewropew

Mario SEPI

(%) Bhall-inizjattivi tal-Google jew dan l-ahhar tal-Microsoft.



